
Lesson 4 

Omusomus  
! Nefinach me God "  

(Forgiveness toward God and between people) 
 

od a kutta kich pokiten an ennetin tongei kich non 
ach osupwang. Ren ach nuku non Jesus sia kuna 
manau. Nge, ren än Jesus mäno, God a omusano 

ach kewe tipis. Non ei nesen sipwe kaeö ussun auchean 
ach sipwe omusomus ngeni God, pwan ach sipwe 
omusomus fengen. 
 

Sipwe akkom 
anneani ewe 
poraus me non 
Paipen ussun 
David me 
Bathsheba non 2 
Samuel 11:2-27;  
12:1-23 (p 412) 
 
 
Kopwe sotuni ne 
pönueni kei 

kapaseis ussun ewe poraus. David a tipis ngeni iö kewe? 
Met auchean ei poraus ngeni kich? Met sia kaeö seni non ei 
poraus? Met ei poraus a aiti ngeni kich ussun God ika pwan 
ussun kich aramas? 

G 

Kapaseis me Wokisin 
 

1. Iön ewe upwe omusomus ngeni nupwen ua 
tipis? – Who should I confess my sin to when I 
sin? 

 
1 John 1:9 (p 420) “Nge ika sipwe pwarata ach tipis ngeni 

_______, iwe _______ epwe apwonueta an pwon o föri 

minne mi pung: _____ epwe omusano ach tipis o nimeti 

seni kich ach föfför mi ngaw meinisin.” 

 
Ephesus 4:32 (p 334) “Nge, oupwe umöumöch me 

kirökiröch fengen, pwan ___________ fengen, ussun God 

a fen ___________ punun Christ.” 

 
Pönuan: Sipwe pwarata ach 

tipis ngeni God. Nge ika sia 
pwan tipis ngeni emon 

aramas, iwe sipwe pwan 
omusomus ngeni. 

Anneani pwan 
Proverbs 28:13 (p 

890) me James 
5:16 (p 405). 

2. Mei wor emon epwe wisen uwei ai tingoren 
omusomus ngeni God? – Should I ask someone 
to be responsible for asking God to forgive me? 

 
1 John 2:1, 2 (p 420) “Ami nei kana, ua makkei ekkei 

kapas ngeni kemi pwe ousap tipis. Nge ika emon epwe 

tipis, mi wor emon epwe ppeni kich—______  _______, 

atewe mi pung—epwe tingor ngeni Semach God 

fanasengesich. Ach tipis mi tongeni __________ ren i, nge 

esap tipisich chok pwe pwan tipisin aramas meinisin.”   
Pönuwan: Apw. God chök ewe epwe omusano ach tipis, 
sap kewe souemwenin mwichefen, are ekkewe aramas mi 
pin. Jesus chök ewe chon u nefinach me God.  Anneani 
pwan Hebrew 4:14-16 (p 384) me 1 Timothy 2:5 (p 364) 
 
 
3. Met wewen ai upwe 

omusomus ngeni ewe 
emon ua tipis ngeni? – 
How do I ask 
forgiveness of the one I 
sinned against? 

Ezekiel 33:14-16 (p 1152) “Ua tongeni esinesin ngeni 

emon mi ngaw pwe epwe ne mano, nge ika a ukutiw ne 

tipis o föri met mi pung o murinno—awewe, ika a 

__________ manauen ewe mettoch a niwinimmanga are 

__________________ met a sonani—ika a ukutiw ne tipis 

o a apwonueta ekkewe annuk a awora manau, esap 

mano, nge epwe manau. Upwe ____________ ekkewe 

tipis a föri, iwe epwe ______________ pokiten a föri met 

mi pung me murinno.” 

Pönuwan:  Sipwe churi ewe emon o omusomus ngeni. Nge 
sipwe pwan eniwini sefani, ika mön sefani, met sia sonäni, 
sap ren pisek chök nge ren pwan itöchun. Anneani pwan 
Exodus 22:1-4 (p 100) me Luke 19:8 (p 143). 
 
 
 
5. Inet atun upwe omusomus? – When is the best 

time to ask 
forgiveness?  

 
Ephesus 4:26 (p 
334) “Ika oua 

song, ousap mut 

ngeni ami song epwe emwenikeminong non tipis, iwe 

ousap annomu ami song __________ ewe _________.” 
Pönuwan:  Sisap amwöchü ach song tori akkar epwe 
tuputiw. Ika sia tipis ngeni emon sipwe muttir omusano. 
Ikenai fansoun fich ngeni ewe angangen omusomus fengen.  
 
 
6. Ifan ewe minen apirru Jesus a ngeni kich won 

ewe irapenges? – What example of forgiveness 
did Jesus give us on the cross? 

 
Luke 23:34 (p 154) “Jesus a apasa, ‘Semei, kopwe 

______________! Rese sinei met ra föri.”  

Pönuwan:  Jesus a ngeni 
kich ei minen apirru, pwe 
sipwe pwan tongei ekkewe 
chon oput kich me eriafou 
kich. Sipwe omusano ekkewe 
ekkoch ra tipis ngeni kich, 
inamo ika rese pwan 
omusomus ngeni kich. 
Anneani pwan Luke 6:27,28 
(p 112). 
 
Porausen Awewe:  
A wor porausen emon fefin a wisen sense non ew sukun. 
Nge kewe chon sukun, ir mei fakkun nukunmach. Esap kewe 

chon sukun meinisin, nge emon at chök a fakkun nukumach. 
Ina minne a chommong kewe sense ra fen nissor pun rese 
sinei met repwe föri ngeni ewe at. 

 
Ewe fefin a chök ekieki 
non netipan, “Met upwe 
föri pwe ewe at epwe 
rongosich ngeni ei.” Iwe, 
a ureni kewe chon sukun 
pwe repwe pusin föri 
annukun ewe sukun. 
Iwe, ra föri o ra tipeew 
fengen meinisin won 
kewe annuk. Nge niwinin 

anneasonap, ewe sense epwe wichiwichi ewe chon sukun 
mi tipis mwen mesen ekkewe chon sukun meinisin. 
 
Ekkewe chon sukun ra achocho ngeni ar kewe nesen, o ra 
pwan chechemeni ekkewe annuk ra wisen föri. Nge, murin 
fitu chök fansoun, a fis óch osukosuk ren ewe at mi 
nukumach. Ewe sense a mefi weires ren met ewe at a föri, 
nge a sinei pwe epwe chök apwonueta kewe annuk. Ewe 
sense epwe wichi ewe at mwen mesen kewe chon sukun. 
 
Ewe fefin a köri ewe at. Iwe a feinno o uta ren ewe sense. 
Ewe sense a chök kömwöch ewe ömwuch non poun pwe 
epwe wichi ewe at, nge ussun ese tongeni epwe föri. A 
ekieki, “Naman epwe chök napano nukumachen atei.” Kewe 
chon sukun meinisin ra chök nenengeniir ika met epwe fis. 

Iwe, muttir chök ewe fefin a ekieki met epwe föri. A ngeni 
ewe at ewe ömwuch. Iwe, a ureni pwe epwe wisen wichi i, 
ewe sense. Ewe fefin a ura, “Upwe wisen angei niwinin om 
föfför, pun ua tongeok.” 
 
Ewe sense a fakkun tongei noun we chon sukun. Ina pun 
ese mochen epwe ngeni niwinin met ewe e föri. Iwe, non an 
tongei, a pusin ureni ewe at pwe epwene angei ewe wok 
pwe epwene wichi ngeni, pwe I ewe sense epwene angei 
niwinin an we tipis. Iwe, ewe 
chon sukun a chok kechiw, 
pwe a fakkun tongei noun we 
sense an epwene angei 
niwinin tipisin. 
Faniten ewe tong me 
umöumöch a kuna me ren 
noun we sense, ewe at a 
finata non netipan pwe esap 
chuwen nukumach. 
 
 
 
“Jesus, kinisou ren om umöumöch ngeni ei, o ren om angei 
chappen ai tipis pwe kopwe omusaeino. Kose mochen 
kopwe anisiei ai upwe wesewesen omusomus ngeni ekkewe 
emon ua tipis ngeni, o upwe pwan omusano ekkewe ra tipis 
ngeni ei. Amen.” 

 
 

Itei _________________ 


